
II. ERANSKINA

FORU ARAU PROIEKTUA, ARABAKO, BIZKAIKO ETA GIPUZKOAKO FORU ALDUNDIEN ARTEKO LANKIDETZA HITZARMEN HAU BERRESTEKOA: HIRU LURRALDE HISTORIKOEN ZONA MUGAKIDEETAN ALDUNDIEN PREBENTZIO, SU ITZALTZE ETA SALBAMENDU ZERBITZUEN MOBILIZAZIOA ETA ESKU HARTZEA KOORDINATZEKO HITZARMENA.


Arabako, Bizkaiko eta Gipuzkoako foru aldundiek, beren prebentzio, su itzaltze eta salbamendu zerbitzuen bitartez, honako hauek arlo horretan esleitzen dizkieten eskumenak baliatzen dituzte: Autonomia Erkidegoko Erakunde Erkideen eta Lurralde Historikoetako Foru Organoen arteko Harremanei buruzko azaroaren 25eko 27/1983 Legeak, Toki Araubidearen Oinarriei buruzko apirilaren 2ko 7/1985 Legeak eta Larrialdiak Kudeatzeko Legearen testu bategina onesten duen apirilaren 27ko 1/2017 Legegintzako Dekretuak.

Larrialdiak Kudeatzeko apirilaren 3ko 1/1996 Lege jatorrizkoan, arlo horretan eskumena duten EAEko administrazio publikoen arteko lankidetza printzipio bat ezarri zen aldarrikatu zenetik, eta printzipio horri eutsi zaio gaur egungo testu bateginean.

Larrialdien kudeaketan EAEko administrazio publikoen arteko lankidetza printzipio hori garatzeko eta gauzatzeko, hiru foru aldundiek lankidetza hitzarmen bat sinatu zuten 2017an. Lankidetza hitzarmen horren helburua zen "Arabako, Bizkaiko eta Gipuzkoako foru aldundien arteko lankidetza instituzionala sustatzeko eta harremanetarako bide formalak zehazteko oinarriak ezartzea, prebentzio, su itzaltze eta salbamendu arloko beren eskumen eremuetatik eratorritako interes komunak asetzen laguntzeko". Hitzarmen hori Arabako Batzar Nagusien iraileko 17/2017 Foru Arauaren bidez berretsi zen.
Hitzarmen horretan ezarritako lau urteko indarraldia eta bertan araututako luzapen automatikoak igarota, hiru foru aldundiek hitzarmena berritzea adostu dute, denborak aurrera egin izanaren ondorioz beharrezkoak diren aldaketak eta egokitzapenak eginda.
Hitzarmenaren xede diren lankidetzek ez dakarkie oraingo honetan ere konpentsazio ekonomikorik erakunde sinatzaileei, eta, beraz, hitzarmenak ez dakar aurrekontu kargarik. Hala ere, eutsi egiten zaio jatorrizko hitzarmenean jasotako betebeharrari, hau da, dagokion lurralde eremutik kanpo erabilitako material suntsikorra birjartzeari, baldin eta material horren balioa 1.000 eurotik gorakoa bada.
Arabako Foru Aldundiaren gobernu, antolaketa eta araubide juridikoari buruzko martxoaren 15eko 10/2023 Foru Arauak 6.1.b) .3. artikuluan xedatzen duenez, Batzar Nagusiei dagokie berrestea Eusko Jaurlaritzarekin, Estatuarekin eta beste lurralde historiko, autonomia erkidego edo probintzia batzuekin hitzarmenak izenpetzeko foru aldundiak egindako proposamenak.
Arabako Batzar Nagusien Erregelamenduaren apirilaren 22ko 17/2013 Foru Arauaren 145. artikuluak arautzen du beste lurralde historiko batzuekin sinatu beharreko hitzarmenak sinatu aurretik berresteko prozedura.
Arabako Foru Aldundiaren gobernuari, antolaketari eta araubide juridikoari buruzko martxoaren 15eko 10/2023 Foru Arauaren 6.1.b).3 artikuluan eta Arabako Batzar Nagusien Erregelamenduari buruzko apirilaren 22ko 17/2013 Foru Arauaren 145. artikuluan xedatutakoa aztertu da.
LEHENENGO ARTIKULUA. Berrestea Arabako, Bizkaiko eta Gipuzkoako foru aldundien arteko lankidetza hitzarmena, hiru lurralde historikoen zona mugakideetan aldundien prebentzio, su itzaltze eta salbamendu zerbitzuen mobilizazioa eta esku hartzea koordinatzekoa.
BIGARREN ARTIKULUA. Foru arau hau ALHAOn argitaratu eta hurrengo egunean jarriko da indarrean.

